ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
1.Անհրաժեշտությունը՝ պայմանավորված է ՀՀ ոստիկանության Երևան քաղաքի և 8 մարզերի  պարեկային ծառայության ներդրման նպատակով լրացուցիչ տեխնիկական, ավտոտրանսպորտային միջոցների, ավտոլվացման, ավտոմեքենաների վթարային տարահանման ծառայությունների, ոստիկանության ստորաբաժանումների տրանսպորտային միջոցների գունագրաֆիկ ձևավորման, կապիտալ շինարարության համար նախագծանախահաշվային փաստաթղթերի մշակման, խորհրդատվական ծառայությունների  ձեռքբերման, ինչպես նաև ՀՀ ոստիկանության ՔՈԳ վարչության համար  անհրաժեշտ սարքավորումներ նախատեսելու հանգամանքով։  
2.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1  կետ) և այլն։ 

3.Ընթացիկ իրավիճակը, խնդիրները և կարգավորման բնույթը․
Սույն որոշման 5-րդ հավելվածով սահմանվող ապրանքները (գնման առարկաների), աշխատանքների և ծառայությունները առաջարկվում է ձեռք բերել ՀՀ ոստիկանության ընթացիկ տարվա 1158 ծախսային ծրագրով, ի հաշիվ ՀՀ կառավարության պահուստային ֆոնդի.

   << Կառավարչական ծառայություններ>> 4235 հոդվածին ուղղել 3.2 մլն. դրամ, որից 
2.3 մլն. դրամը նախատեսվում է ՀՀ քաղաքաշինության կոմիտեի և <<ՆՕՄ ՊՐՈՅԵԿՏ>> ՍՊԸ-ի միջև 2022թ դեկտեմբերի 8-ին կնքված ՀՀՔԿ-ԲՄԽԾՁԲ-22/4 ծածկագրով պայմանագրի՝ <<12000 ազգաբնակչություն սպասարկող ոստիկանության նոր ստորաբաժանման տիպային նախագծանախահաշվարկային փաստաթղթերի մշակման և Մեղրի համայնքում դրանց տեղակայման խորհրդատվական ծառայությունների>> նախագծանախահաշվային փաստաթղթերի քաղաքաշինական պարտադիր փորձաքննության ծառայության ձեռքբերմանը, որի նկատմամբ կիրառվել է նախագծանախահաշվային փաստաթղթերի ձեռքբերման գումարի 5%-ը՝ համաձայն ՀՀ քաղաքաշինության նախարարի 2008 թվականի հունիսի 16-ի թիվ 41-Ն հրամանի։
    0,3 մլն դրամը՝ ՀՀ ոստիկանության Սյունիքի մարզային վարչության Կապան քաղաքում պարեկային ծառայության և օպերատիվ կառավարման կենտրոնի տեղեկայման համար շենք շինությունների կապիտալ վերանորոգման համար անհրաժեշտ խորհրդատվական ծառայությունների ձեռքբերմանը, որի նկատմամբ կիրառվել է նախագծանախահաշվային փաստաթղթերի ձեռքբերման գումարի 10%-ը՝ համաձայն ՀՀ քաղաքաշինության նախարարի 2008 թվականի հունիսի 16-ի թիվ 41-Ն հրամանի։ Գնման ընթացակարգերը կիրականացվեն ֆինանսական միջոցներ հատկացնելու դեպքում։
     0,6 մլն դրամը՝  ՀՀ ոստիկանության փորձաքրեագիտական վարչության համար նոր քիմիական հետազոտման 200-250 ք/մ տարածքով  լաբորատորիայի կառուցման համար անհրաժեշտ նախագծանախահաշվային փաստաթղթերի պարտադիր փորձաքննության ձեռքբերմանը։ Համաձայն Հայաստանի Հանրապետության քաղաքաշինության նախարարի 2008 թվականի հունիսի 16-ի թիվ 41-Ն հրամանի՝ նախագծանախահաշվային փաստաթղթերի պարտադիր փորձաքննության նորմատիվային (կողմնորոշիչ) արժեքը որոշվել է նախագծանախահաշվային փաստաթղթի ձեռքբերման գումարի նկատմամբ կիրառելով 9%: Գնման ընթացակարգերը կիրականացվեն ֆինանսական միջոցներ հատկացնելու դեպքում։
    << Ընդհանուր բնույթի այլ ծառայություններ>> 4239 հոդվածին ուղղել 255,0 մլն. դրամ, որից՝
       33,4 մլն. դրամը նախատեսվում է ՀՀ ոստիկանության համակարգի` հիմնականում պարեկային ծառայության տրանսպորտային միջոցների գունագրաֆիկ ձևավորման ծառայությունների ձեռքբերմանը, որի շրջանակներում <<Գնումների մասին>> ՀՀ օրենքի 15-րդ հոդվածի 6-րդ կետի համաձայն 17․01․2023թ․ կնքվել է պայմանագիր (ծածկագիր՝ ՀՀ ԳՀԾՁԲ-2023/ԳՈՒՆԱԳՐԱՖԻԿ):
    141,6 մլն. դրամը՝ Պարեկային ծառայության, Երևան քաղաքի և մարզերում սպասարկող  պարեկային տրանսպորտային միջոցների լվացման ծառայությունների ձեռքբերմանը: <<Գնումների մասին>> ՀՀ օրենքի 15-րդ հոդվածի 6-րդ կետի համաձայն 31․01․2023թ․  կնքված պայմանագրի (ծածկագիր՝ ՀՀ Ո ԳՀԾՁԲ-ԱՎՏՈԼՎԱՑՈՒՄ/2023/Հ-25) շրջանակներում 49,97 մլն. դրամ Երևան քաղաքում թվով 221 սեդան, 7 ամենագնաց թափքով ավտոմոբիլների լվացման ծառայություն կազմակերպելու համար՝ (մեկ ավտոմոբիլի լվացումը 3 օրը մեկ անգամ, սեդան տեսակի մեքենաների լվացման  միավոր արժեքը 2000 դրամ, ունիվերսալ տեսակինը՝ 2300 դրամ): 
ՀՀ մարզերում թվով 34 քաղաքներում և շրջկենտրոններում պարեկային ավտոմեքենաների լվացման ծառայությունների կազմակերպման համար  <<Գնումների մասին>> ՀՀ օրենքի 15-րդ հոդվածի 6-րդ կետի հիմքով 17.01.2023թ. կնքված (ՀՀ Ո ԳՀԾՁԲ-ԱՎՏՈԼՎԱՑՈՒՄ/2023/Հ-24-3) և 20.01.2023թ. (ծածկագիր՝ ՀՀ Ո ԳՀԾՁԲ-ԱՎՏՈԼՎԱՑՈՒՄ/2023/Հ-24-1, ՀՀ Ո ԳՀԾՁԲ-ԱՎՏՈԼՎԱՑՈՒՄ/2023/Հ-24-2, ՀՀ Ո ԳՀԾՁԲ-ԱՎՏՈԼՎԱՑՈՒՄ/2023/Հ-24-4) ընդհամենը 91.6 մլն. դրամ գումարով  պայմանագրեր, որով ապահովվելու է թվով 143 սեդան և  248 ամենագնաց թափքով տրանսպորտային միջոցների ավտոլվացման ծառայությունները:
80.0 մլն. դրամը՝ Երևան քաղաքում վթարված, խափանված մեքենաների տեղափոխման, ինչպես նաև ՀՀ մարզերի ավտոճանապարհներին, այդ թվում՝ բնակավայրերում տեղի ունեցած ճանապարհատրանսպորտային պատահարների հետևանքով վնասված տրանսպորտային  միջոցների տեղափոխման/տարհանման նպատակով ավտոմեքենաների վթարային տարհանման ծառայությունների կազմակերպմանը։
<<Գնումների մասին>> ՀՀ օրենքի 15-րդ հոդվածի 6-րդ կետի համաձայն, 28․12․2022թ․ պայմանով կնքվել է պայմանագիր (ծածկագիր՝ ՀՀ Ո ԳՀԾՁԲ-2023/ՎԹ/ՏՀՄ):
    << Հատուկ նպատակային այլ նյութեր>> 4269 հոդվածին ուղղել 34,7 մլն. դրամ

ՀՀ ոստիկանության պարեկային ծառայության կարիքների համար իրականացված խմածությունը չափող սարքերի ձեռքբերման գնման ընթացակարգի արդյունքում 05.04.2022թ.  <<Սիմիկոն ԱՌՄ>> ՍՊԸ –ի հետ կնքվել է ՀՀ Ո ԲՄԱՊՁԲ-ԽՄԱԾՈՒԹՅՈՒՆ/2022/Հ-14 ծածկագրով ապրանքների մատակարարման պետական գնման պայմանագիր՝ 147.0 մլն. դրամ արժեքով, որի շրջանակներում կազմակերպության կողմից մատակարարվել է թվով 150 հատ խմածությունը չափող սարքեր: Տվյալ սարքերը նախատեսված էին Երևան քաղաքի,  Լոռի և Շիրակ մարզերում պարեկային ծառայության գործունեությունը պատշաճ իրականացնելու նպատակով: 
Ներկայումս անհրաժեշտություն է առաջացել ձեռք բերելու սարքերի շահագործման ընթացքում օգտագործվող օժանդակ նյութեր՝ մեկանգամյա օգտագործման հիգիենիկ փչիկներ (150.000 հատx 190 դրամ = 28500.0 հազ. դրամ) և սարքի ներկառուցված անլար տպիչին ջերմային թուղթ՝ (10.000 հատ x 625 դրամ = 6250.0 հազ. դրամ)  համապատասխանաբար /CPV – 38431411/501, 38431411/502 կոդերով/:
    <<ՀՀ Ոստիկանության կարիքի բավարարում>> 31001 միջոցառման  

<<Շենքերի և շինությունների կապիտալ վերանորոգում>> 5113 հոդվածին ուղղել 425.0 մլն դրամ, 
        ՀՀ ոստիկանության և Բիդեք ՍՊԸ-ի միջև 03.09.2021թ. կնքված N ՀՀ Ո ԲՄԱՇՁԲ-2021-ՇԻՆ/ՕԿԿ-47 ծածկագրով պայմանագրի շրջանակներում ՀՀ ոստիկանության ք. Երևան, Էրեբունի համայնք, Խորենացի 158 հասցեում տեղակայված շենք-շինությունների հիմնանորոգման-վերակառուցման (կառուցման) աշխատանքների պայմանագրային գումարը կազմել է 2.192,4 մլն. դրամ (կատարման ժամկետը՝ 930 օր, շուրջ 2.5 տարի): 

      2021թ.-ին կատարողականը կազմել է 250,1 մլն. դրամ, 2022թ.-ի համար նախատեսված  1.300,0 մլն. դրամի դիմաց կատարողականը կազմել է 875,0 մլն. դրամ, կամ 425,0 մլն․ դրամով պակաս, որից՝ 400,0 մլն. դրամը որպես տնտեսում 2022 թ.-ին ուղղվել է ՀՀ կառավարության պահուստային ֆոնդ: 2023թ. համար նախատեսվել է 642.3 մլն. դրամ։ Պայմանագրի ամբողջական կատարումն 2023թ․-ի ընթացքում ապահովելու նպատակով լրացուցիչ կպահանջվի 425.0 մլն. դրամ : 

  <<Տրանսպորտային սարքավորումներ>> 5121 հոդվածին 81,0 մլն դրամը, որը ուղղվելու է  թվով 6 մարդատար մեքենաների՝ էլեկտրոմոբիլների ձեռքբերմանը: 
     ՀՀ ոստիկանության կարիքների համար նախատեսվում է ձեռք բերել փորձնական մարդատար, էկոլոգիապես մաքուր (էլեկտրոմոբիլ) տրանսպորտային միջոցներ, որի ձեռքբերումը հնարավորություն կընձեռի ՀՀ ոստիկանության առջև դրված գործառութային պարտականությունները կատարել արդի պահանջներին համահունչ տնտեսող, էկոլոգիապես անվտանգ տրանսպորտային միջոցներով:

  ՀՀ ոստիկանության կողմից 2022թ. հոկտեմբերի 13-ին <<Գնումների մասին>> ՀՀ օրենքի 15-րդ հոդվածի 6-րդ կետի համաձայն 13.5 մլն. դրամ միավոր գնով կնքվել է թվով 6 հատ տրանսպորտային միջոցների ձեռք բերման պայմանագիր, (ծածկագիր՝ ՀՀ Ո ԷԱՃԱՊՁԲ-ԱՎՏ/2023-Լ-33)։  
  <<Այլ մեքենաներ և սարքավորումներ>> 5129 հոդվածին 43.7 մլն դրամ, որից՝
       14,4 մլն դրամը ուղղվելու է  թվով 6 մոտոցիկլ-սկուտերների, միավոր գինը՝ 2.4 մլն դրամ ձեռքբերմանը, որը պայմանավորված է պերեկի հասանելիությունը արագ ապահովելու, խցանված իրավիճակների արագ հանգուցալուծման, ինչպես նաև անհրաժեշտության դեպքում ուղեկցումների իրականացման հանգամանքով, <<Գնումների մասին>> ՀՀ օրենքի 15-րդ հոդվածի 6-րդ կետի համաձայն կնքման փուլում է գտնվում պայմանագիր (ծածկագիր՝ՀՀ Ո ԷԱՃԱՊՁԲ-ՍԿՈՒՏԵՐ-ՊԾ/2023-Լ-31-1): 
     5,7 մլն դրամն ուղղվելու է թվով 6 ինքնահավասարակշռող տրանսպորտային միջոցների (սեգվեյ) ձեռքբերմանը, որը պայմանավորված է պարեկային ծառայության կողմից մարդաշատ վայրերում հասարակական անվտանգության ապահովման, խցանումներից խուսափելու, հասարակական վայրերում օրվա տարբեր ժամերին շրջագայելու և դեպքի վայր շտապ հասնելու համար անհրաժեշտությամբ: 

ՀՀ ոստիկանության Երևան քաղաքի պարեկային ծառայության համար էլեկտրական ինքնահավասարակշռվող տրանսպորտային միջոցներ ձեռք բերելու նպատակով, 0,95 մլն. դրամ միավոր գնով, <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, կնքվել է պայմանագիր (ծածկագիր՝ ՀՀ Ո ԷԱՃԱՊՁԲ-ՍԵԳՎԵՅ-ՊԾ/2023-Լ-32-1)։
    4.5 մլն. դրամը ուղղվելու է ՀՀ ոստիկանության ՔՈԳՎ հատուկ նշանակության վարչությանը  թվով 10 միավոր կալիմոտորային, 10 միավոր լազերային ցուցիչ և 2 միավոր կալիմոտորային նշանոցների խոշորացուցիչների ձեռքբերմանը:
  Նշված նշանոցների ձեռքբերումը բազմակի անգամ մեծացնում է հրազենի գործադրման հնարավորությունը, մասնավորապես ապահովում է արագ նշանառություն, հեռահար թիրախների խոցում, թույլ տեսանելիության պայմաններում թիրախի հայտնաբերում և խոցում, վերոգրյալ ցուցանիշները խիստ անհրաժեշտ են հատուկ միջոցառումների իրականացման ընթացքում:
     ՀՀ ոստիկանական ՔՈԳՎ հատուկ նշանակության վարչության կարիքների համար 2023թ. հունվարի 3-ին  <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, պայմանով կնքվել է նշանոցների ձեռքբերման համար պայմանագիր (ծածկագիր՝ ՀՀ Ո ԳՀԱՊՁԲ-2023-ՔՈԳՎ/ՀՆ/Ա-15):
   7.5 մլն. դրամը ուղղվելու է ՀՀ ոստիկանության ՔՈԳՎ հատուկ նշանակության վարչության համար <<DJI M30T>> տեսակի անօդաչու թռչող սարքի ձեռքբերմաը, որը ունի տեխնիկական անհամեմատ բարձր առավելություններ համեմատած առկա ԱԹՍ-ի հետ։ Մասնավորապես, թռիչքի ժամանակի տևողությունը 41 րոպե՝ 25 րոպեի փոխարեն, քամու դիմադրությունը 15մ/վ՝ 9մ/վ-փոխարեն, անձրևի և ձյան պայմաններում թռիչքի հնարավորություն, RTK կապի առկայություն, խլացուցիչների առկայության ժամանակ կապի հասանելիություն, մարտկոցների լիցքավորման տևողությունը 35 րոպե՝ 90-ի փոխարեն, թռիչքի բարձրությունը 1500մ՝ 500մ-ի փոխարեն, տեսախցիկի մոտեցման հնարավորությունը 200x` 4x-ի փոխարեն, տեսախցիկների նկարահանման որակը 48mp` 12mp-ի փոխարեն: 
    Վերոգրյալ սահմանափակումներից որոշները, մասնավորապես՝ խլացուցիչների կողմից ռադիոալիքների ճնշումը հանգեցրել են ՔՈԳՎ-ի կողմից իրականացվող մի շարք միջոցառումների ընթացքում ԱԹՍ-ների կիրառման անհնարինությունը:
    ՀՀ ոստիկանական ՔՈԳՎ հատուկ նշանակության վարչության կարիքների համար 2023թ. հունվարի 26-ին  <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, պայմանով կնքվել է անօդաչու թռչող սարքերի ձեռքբերման համար պայմանագիր (ծածկագիր՝ ՀՀ Ո ԳՀԱՊՁԲ-2023-ՔՈԳՎ/ԱՆՕԴԱՉՈՒ/Ա-23): 
     11.6 մլն. դրամը ուղղվելու է  ՀՀ ոստիկանության ՔՈԳՎ հատուկ նշանակության վարչության ծառայողներին անհատական պաշտպանության միջոց հանդիսացող թվով 18 հատ զրահաբաճկոնների ձեռքբերմանը, 2022թ.-ի ընթացքում նախատեսված է եղել ձեռքբերել թվով 18 միավոր BR 5-րդ կարգի զրահատարով, BR 2-րդ կարգի մարմնի առջևի և ետևի մասի, ինչպես նաև աճուկի, ազդրերի, ուսերի  և վզի պաշտպանության ճկուն բալիստիկ պաշտպանության տարրերով զրահաբաճկոններ, որոնց ձեռքբերումն ապահովելու նպատակով սահմանված կարգով հաստատվել է գնման ընթացակարգ և հայտարարվել է մրցույթ:
    Մրցույթում հաղթած կազմակերպությունը սահմանված ժամանակահատվածում չի իրականացրել գնման ընթացակարգի պահանջները, ինչի պատճաառով գնման գործընթացը համապատասխան կերպով ընդհատվել է, և նախատեսված գումարը 2022թ. –ին փոխանցվել է ՀՀ պետական բյուջե: 
  <<Նախագծահետազոտական ծախսեր>> 5134 հոդվածին ուղղել 54.4 մլն դրամ, որից՝
     2.2 մլն. դրամը ուղղվելու է պարեկային ծառայության Սյունիքի մարզային գումարտակի 1-ին դասակի և օպերատիվ կառավարման կենտրոնը Սյունիքի մարզային վարչության /ք. Կապան/  բակային տարածքում գտնվող մեկ հարկանի շինությունում տեղակայելու հետ կապված կապիալ վերանորոգման  նախագծանախահաշվային փաստաթղթերի ձեռքբերմանը ինչի մասով << ՀՀ Ո ԳՀԾՁԲ- ՆԱԽԱԳԾ․/2023/Հ-41>> ծածկագրով գնանշման հարցման  միջոցով իրականացվել է գնման գործընթաց, շահող մասնակից է ճանաչվել «Վանարխ» ՍՊԸ:
      Շինությունը 241.83 ք/մ մակերեսով քարե կառույց է , որը երկար տարիներ չի շահագործվել, տանիքը ենթակա է հիմնանորոգման, վնասված են շինության երեսապատման սալերը, առանձնանում են հիմնակարկասից, բացակայում է նաև ջեռուցումը, ինչով պայմանավորված կարիք ունի կապիտալ վերանորոգման: Իրականացվել է շինության վերակառուցման խոշորացված հաշվարկ, արժեքը որոշվել է համաձայն Հայաստանի Հանրապետության քաղաքաշինության նախարարի 2009թ. ապրիլի 3-ի թիվ 35-Ն հրամանի՝ 1ք/մ համար սահմանելով 173.700 դրամ, որը կազմում է 42.005.871 դրամ:
    Համաձայն Հայաստանի Հանրապետության քաղաքաշինության նախարարի 2008թ. փետրվարի 15-ի թիվ 19-Ն հրամանի նախագծանախահաշվային փաստաթղթերի ձեռքբերման գումարը՝ խոշորացված արժեքի նկատմամբ կիրառվել է 7.5 %։
     6.2 մլն. դրամը ուղղվելու է ՀՀ ոստիկանության փորձաքրեագիտական վարչության համար համաձայն ՀՀ կառավարության 2021-2026թթ. գործունեության միջոցառումների ծրագրում ներառված ՀՀ ոստիկանության կողմից իրականացվելիք միջոցառումների ժամանակացույցի 5.1. կետի, նոր քիմիական հետազոտման երկհարկանի՝ մոտավոր 200-250ք/մ մակերեսով լաբորատորիայի կառուցման համար նախագծանախահաշվային փաստաթղթերի ձեռքբերմանը:  

   Ելնելով ծառայողական անհրաժեշտությունից, շենքային պայմաններից, ինչպես նաև  հաստիքակազմից /12-14 աշխատակից/  նախատեսվում է ապահովել 2 հատ լաբորատորիաներ՝ մոտ 25ք/մ տարածքով և 7 հատ աշխատասենյակներ 16-18ք/մ: 

Կապիտալ կառուցման համար արժեքը հաշվարկված է համաձայն Հայաստանի Հանրապետության քաղաքաշինության նախարարի 3 ապրիլի 2009թ. թիվ 35-Ն հրամանի 1ք/մ համար սահմանելով  413․695 դրամ ։ 
Համաձայն Հայաստանի Հանրապետության քաղաքաշինության նախարարի 2008 թվականի փետրվարի 15-ի թիվ 19-Ն հրամանի նախագծանախահաշվային փաստաթղթերի ձեռքբերման գումարը՝ խոշորացված արժեքի նկատմամբ կիրառվել է 6,0%, (250ք/մ*413․695 դրամ=103.423.750 դրամ)x6% ըստ այդմ նախագծերի պատրաստման ծախսերի գնահատումը կկազմի 6.2 մլն. դրամ։ 
46.0 մլն. դրամը ուղղել «12000 ազգաբնակչություն սպասարկող ոստիկանության նոր ստորաբաժանման տիպային նախագծանախահաշվային փաստաթղթերի մշակման և Մեղրի համայնքում դրանց տեղակայման խորհրդատվական ծառայությունների» ձեռքբերման ֆինանսավորմանը, հիմք ընդունելով ՀՀ վարչապետի 2022 թվականի հուլիսի 20-ի հանձնարարականը, որի համաձայն ՀՀ ոստիկանության և ՀՀ քաղաքաշինության կոմիտեի իրավասու ստորաբաժանումների հետ համագործակցության արդյունքում ՀՀ քաղաքաշինության կոմիտեի և «ՆՕՄ ՊՐՈՅԵԿՏ» ՍՊԸ-ի միջև 2022 թվականի դեկտեմբերի 8-ին կնքվել է NՀՀՔԿ-ԲՄԽԾՁԲ-22/4 ծածկագրով պետական գնման պայմանագիր: Ֆինանսական միջոցների հատկացման դեպքում կկնքվի պայմանագրին կից եռակողմ համաձայնագիր, որի հիմքով վճարման կողմ կհանդիսանա ՀՀ ոստիկանությունը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2023 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
6. Ակնկալվող արդյունքը.
ՀՀ ոստիկանության Երևան քաղաքի վարչության և 8 մարզերում ՀՀ ոստիկանության պարեկային ծառայության գործունեության պատշաճ իրականացում: ՀՀ Ոստիկանության  ստորաբաժանումների շենքային պայմանների բարելավում, տեխնիկական հագեցվածության մակարդակի բարձրացում։

